Nafarroako Parlamentuko Mahaiak, 2017ko urtarrilaren 9an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Ainhoa Unzu Gárate andreak aurkeztutako galdera, Gazte Bermeko Plan Nazionala ezartzeko neurriei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2017ko urtarrilaren 9an

Lehendakaria: Ainhoa Aznárez Igarza

GALDERAREN TESTUA

Nafarroako Alderdi Sozialista parlamentu-taldeari atxikitako Ainhoa Unzu Garate andreak, Legebiltzarreko Erregelamenduan ezarritakoaren babesean, honako galdera hau aurkezten du, idatziz erantzun dakion.

Iragan abenduaren 23an, Espainiako Gobernuaren Ministro kontseiluak onetsi zuen Europako Gizarte Funtsak finantzatzen duen Gazte Bermeko Plan Nazionala sustatzeko premiazko neurriei buruzko Errege Lege-dekretua. 

Iragan abenduaren 19an Enplegurako eta Lan Gaietarako Konferentzia Sektorialean autonomia erkidegoekin lortutako akordioaren eta CCOO, UGT, CEOE eta CEPYMErekin lortutako adostasunaren ondorio da Errege Lege-dekretu hau. 

Erreformaren berritasuna da izen emateko baldintzak gutxitu eginen direla, eta horrek orain arte izen emandako pertsonen kopurua –Nafarroan oso gutxi dira izen emandakoak– modu esponentzialean handitzea ekarriko du. Halaber, eragile sozialen parte-hartzea indartuko da. 

Horrek behartzen du Nafar Lansare-Nafarroako Enplegu Zerbitzua jarduketa berriak abian jartzera, lan bitartekaritzari laguntzeko, enplegagarritasuna hobetzeko, kontratazioa babesteko eta ekintzailetza sustatzeko. 

– Zer neurri hartuko ditu Nafarroako Gobernuak Gazte Bermeko Plan Nazionalean jasotako neurriak ezartzeko?

– Zer helburu aurreikusten ditu Nafarroako Gobernuak alor honetan, pertsonei eta ekintzei dagokienez?

– Zer tresna ezarriko ditu gizarte eragileek alor horretan parte har dezaten?

Iruñean, 2016ko azaroaren 25ean

Foru parlamentaria: Ainhoa Unzu Garate

